
dapet denger tongtong poekoel doewa belas. Plahan-plahan goea toeroen dan dateng ka mari. Engga taoenja loe soeda lama menoenggoe di sini, hahaha!"

Koei-tjoan lantas mengglepok di batoe tjina, jang ada di depan pintoe, dan laloe ia-berkata lagi:

„Soeda, Bok-hiang, perkara jang soeda biar kita djangan bitjarain lagi."

Sambil bitjara begitoe laloe sa memeloek orang poenja kaki, kamoedian tarik si gadis doedoek di pangkoeannja.

„Loe maoe ada omongan apa?" tanja Bok-hiang kamoedian, sasoeda berdiam sabentaran. „Mana loe poenia mah ? — kapan sampe sekarang belon kaliatan mata-idoengnja.“

Koei-tjoan, memeloek sakeras-kerasnja, seraja menanja dengen bisik-bisik:

„Apa si Djambroet belon bilangin sama loe?"

„Belon, perkara apa?"

„Do, dia bohong ni. Toe-toe dia katawa."

Dengen sasoenggoenja Bok-hiang djadi bersenjoem lantaran meliat laganja ia poenja kekasih, tapi sigra djoega ia berkata dengen soeara tetap:

„Betoel bi Djambroet engga ada kata apa-apa. Perkara apa si?"

Koei-tjoan tida lantas menjaoet. Ia tjioem pipinja si gadis sampe bebrapa kali, samantara tangannja menggrepe ka sana-sini. Kamoedian baroe ia berkata:

„Hajolah, Bok-hiang.”

